
Газет тарихы 1918 жылдың
маусым айынан басталады

Газетке жазылу науқаны жыл бойы жалғаса береді.

ЭЛЕКТРОНДЫ ФОРМАТТА ЖАЗЫЛУ:

Жазылушылар 6 айға 12 айға

Жалпы жеке жазылу 5000 10000

Кәсіпорындар мен 
ұйымдар 6000 12000

Соғыс ардагерлеріне, 
зейнеткерлерге, 

мүгедектерге және 
көпбалалы отбасыларға 

жеңілдікпен

4000 8000

РЕДАКЦИЯҒА КЕЛІП БАЛАМА ЖАЗЫЛУ:

Жазылушылар 6 айға 12 айға

Жалпы жеке жазылу 5000 10000

Кәсіпорындар мен 
ұйымдар 6000 12000

Соғыс ардагерлеріне, зей-
неткерлерге, 

мүгедектерге және 
көпбалалы отбасыларға 

жеңілдікпен

4000 8000

БАСПАСӨЗ – 2027
Еліміздің «Қазпошта» бөлімшелерінде 2027 жылға 

газетке жазылу науқаны басталды. 
Газетімізге «Kaspi» қосымшасы арқылы да 

жазылуға мүмкіндік бар.

Баспасөзге жазылуға қатысты сұрақтар 
бойынша мына нөмірлерге 

хабарласыңыз: 
87476881741, 87082109571 
«АЛАТАУ АРАЙЫ» газеті 

редакциясының мекенжайы: 
Қонаев қаласы, Достық көшесі, 1. 

3-қабат.

Алаштың аманатын даралаған,
Ұлтымның ұлағатын бағалаған.
«Алатау арайына» жазылыңыз,
Көркем сөз, кемел ойды саралаған!

Жазылушылар Индекс 6 айға 12 айға

қала ауыл қала ауыл

Жалпы жеке жазылу 64792 6103,44 5742,72 12206,88 11485,44

Кәсіпорындар мен ұйымдар 14792 11872,80 7326,72 23745,60 14653,44

Соғыс ардагерлеріне, зейнеткерлерге, 
мүгедектерге және көпбалалы 

отбасыларға жеңілдікпен
54792 5743,44 5382,72 11486,88 10765,44

ҚҰРМЕТТІ ОҚЫРМАН!

Бүгінгі санда:

2
бет

Дала дәмі

3
бет

Сенім жауапкершілікпен келеді

Газетіміздің апта ішіндегі 

ең маңызды жаңалықтарды 

қамтыған бейнешолуын YouTube 

парақшамызға тіркеліп, мына 

QR-код арқылы көре аласыздар: Гүлзат БАЙҚОНЫС

ӨЗЕН-КӨЛ БАЛЫҚҚА ТОЛДЫ

Іле өзенінде «Таза Қазақстан» экологиялық бағдарламасы аясында 
су айдынын балыққа толтыру акциясы өтті. Өзенге 150 мыңнан астам 
шабақ жіберілді. Осылайша жыл басынан бері Іле өзені, Балқаш көлі мен 
Қапшағай су қоймасына жіберілген шабақ саны 600 мыңнан асты. Қазан 
айының соңына дейін оның көлемін 4 млн-ға жеткізу жоспарланып отыр. 
Сондай-ақ акция барысында сенбілік ұйымдастырылып, Іле өзенінің жағасы 
қоқыстан тазартылды.

Шараға сала мамандары, мемлекет
тік орган өкілдері, жастар мен еріктілер 
атсалысты. Облыс әкімінің орынба
сары Бақытнұр Бақытұлы да акцияға 
қатысып, оның экожүйені сақтаудағы 
маңызына тоқталды. 

– «Таза Қазақстан» – тек тазалық 
шарасы емес, табиғи байлығымызды 
сақтауға, қоршаған ортаға жауап
кершілікпен қарауға бағытталған 
жалпыұлттық бастама. Оның маңызды 
бағыттарының бірі – су экожүйесін 
сақтау және балық санын молайту. Осы 
міндеттерді іске асыру шеңберінде 

облыс әкімі Шыңғыс Сайранұлының 
тапсырмасына сәйкес өңірдегі су 
айдындарына балық жіберу жұмысы 
жүргізілуде. Өзенді балыққа толтыру 
экологиялық акциясы – аталған 
тапсырманы іске асыру аясындағы 
кезекті іс-шара, – деді Бақытнұр 
Бақытұлы. 

Игі бастамаға «Жасыл ел» еңбек 
жасағының жастары белсене үлес қосты. 

– «Жасыл ел» жасақшылары өзенге 
шабақ жіберу шарасына алғаш рет 
қатысып, мұның қоршаған орта үшін 
қаншалықты маңызды екенін сезінді. 
Сонымен қатар өзен аумағында өткізілген 
сенбілікте жұмыла жұмыс істеді. Өңірде 

қыркүйек-қазан айларында болатын 
мұндай акцияларға 1000-ға жуық жас 
жұмылдырылды. Олар облыстағы 
түрлі бағыттағы бастамаларға белсене 
атсалысады. Мәселен, «Киелі мекен» 
акциясы аясында ескерткіштер мен 
тарихи орындарды ретке келтірсе, 
«Таза өзен», «Таза көл» жобасында 
жағалауларды тазартады, – деді шараға 
қатысқан Диляра Қабдолина. 

Мамандардың айтуынша, жібе
рілген балықтардың 80 пайызы өсіп-
жетіледі. Жыл сайын өткізілетін мұндай 
шаралар балық қорын молайтуға 
елеулі үлес қосып келеді. Мұны Балық 
шаруашылығы ғылыми-өндірістік 
орталығының зерттеу қорытындысы да 
дәлелдеп отыр. 

Осылайша, Іле өзені аумағында 
ұйымдастырылған акция табиғат 
байлығын қорғауға бағытталған қос 
бірдей игі шараны ұштастырды. «Таза 
Қазақстан» бағдарламасы аясындағы 
жұмыстар алдағы уақытта жоспарға сай 
жалғасын табады.

Қуат ҚАЙРАНБАЕВ

ИНФРАҚҰРЫЛЫМ

Қарасай ауданындағы автомобиль жолдарының 
жалпы ұзындығы 1439 шақырымды құрайды. Оның 
ішінде 71 шақырымы – республикалық, 253 шақырымы 
– облыстық, ал 1115 шақырымы – аудандық маңызы бар 
жолдар. Аудандық жолаушылар көлігі және автомобиль 
жолдары бөлімінің мәліметінше, жолдарды жөндеу 
және тиісті жол белгілерін орнату бағытында 
бірқатар жұмыс атқарылған.

Жол – экономиканың күретамыры

Биыл 63 шақырым жолды жөндеуге қажетті қаражат 
бөлінген. Бұл жұмыстар ауданның 27 елдімекеніндегі 94 
көшені қамтиды. Атап айтқанда, Қаскелең қаласындағы 

жалпы ұзындығы 7,8 шақырым болатын 16 көшеде күрделі 
жөндеу жұмысы аяқталды. Қазіргі таңда 52 көшеге орташа 
жөндеу жүргізілуде. Сонымен қатар Қаскелең қаласы, Жібек 
жолы, Әйтей, Қырғауылды ауылдарында орналасқан 11 
көшеде жолдар бағыттық тәсілмен жөнделіп жатыр.

Жол жөндеу саласы мамандарының айтуынша, 
бұл – белгілі бір қозғалыс бағыты бойынша кезең-
кезеңмен орындалатын кешенді жөндеу жұмыстары. Оған 
жолдағы ақауларды жою және көлік қозғалысына қауіп 
төндіретін учаскелерді ретке келтіру кіреді. Атап айтқанда, 
шұңқырларды, ойықтарды, жол жабындысының бұзылған 
жерлерін қалпына келтіру жұмыстары жүргізіледі.

Мұндай тәсілдің тиімді тұстары да аз емес. Әдетте ол 
жобалық-сметалық құжаттаманы әзірлемей, ақау актілері 
негізінде ағымдағы жөндеу жұмыстарын жүргізу кезінде 

қолданылады. Алдағы уақытта тағы 
бірнеше көшені жөндеу жоспарланып 
отыр. Қазіргі таңда тиісті қаражат бөлу 
мәселесі қарастырылуда.

Жол қозғалысы қауіпсіздігін қам
тамасыз ету бағытында атқарылған жұ
мысқа тоқталсақ, аудан жолдарының 32 
шақырымында арнайы жолақтар төселді. 
6 мың шаршы метр жолдың шұңқырлары 
жөнделіп, 175 жол белгісі және 18 жасанды 
жол кедергісі орнатылды.

Мұндағы жаңашылдықтың бірі – 
аудан аумағындағы «Алматы – Бішкек» 
автомобиль жолының 19-27 шақырым 
аралығындағы бөлігін кеңейту жұмыстары. 
Бұл іс Мемлекет басшысы Қасым-Жомарт 
Тоқаевтың тапсырмасы бойынша жүзеге 
асырылуда. Жұмыс биылғы шілде айынан 
басталып, жыл соңына дейін аяқталады 
деп жоспарланған.

Қарасай ауданы

ҚАЗАҚСТАН РЕСПУБЛИКАСЫ 
ПРЕЗИДЕНТІНІҢ ЖАРЛЫҒЫ 

Барлық деңгейдегі мәслихаттардың өкілеттігін мерзімінен 
бұрын тоқтату туралы

Қазақстан Республикасы Конституциясының 88-бабының 5-тармағына, 
«Қазақстан Республикасындағы сайлау туралы» Қазақстан Республикасы 
Конституциялық заңының 101-бабының 3-тармағына, «Қазақстан 
Республикасындағы жергілікті мемлекеттік басқару және өзін-өзі басқару 
туралы» Қазақстан Республикасы Заңының 23-бабының 2-тармағына сәйкес 
ҚАУЛЫ ЕТЕМІН:

1. Барлық деңгейдегі мәслихаттардың өкілеттігі мерзімінен бұрын 
тоқтатылсын.

2. Қазақстан Республикасының Орталық сайлау комиссиясы барлық 
деңгейдегі мәслихаттар депутаттарын кезектен тыс сайлауды тағайындау, оны 
дайындау мен өткізуді ұйымдастыру жөніндегі шараларды қабылдасын.

3. Қазақстан Республикасының Үкіметі, Астана қаласының, облыстардың, 
Алматы және Шымкент қалаларының әкімдері барлық деңгейдегі мәслихаттар 
депутаттарын кезектен тыс сайлауды ұйымдастырушылық, материалдық-
техникалық және қаржылық қамтамасыз ету жөніндегі шараларды қабылдасын.

4. Осы Жарлық жарияланған күнінен бастап қолданысқа енгізіледі.

Қазақстан Республикасының
Президенті                                                                           Қ.ТОҚАЕВ

Астана, Ақорда, 2026 жылғы 12 қазан,
№ 1521

Суреттерді  түсірген  –  Аслан  ҚАЖЕКЕ

Ерзат АСЫЛ

Қуат ҚАЙРАНБАЕВ

Медиа саласындағы ынтымақтастық

САҚТАНСАҢ, САҚТАЙДЫ

Алматыда Қазақстан мен Қытайдың медиа саласындағы ынты­
мақтастығын дамытуға арналған дөңгелек үстел өткен болатын. 
Цифрлық технологиялар, жалған ақпаратпен күрес және бірлескен ғылыми 
жобаларды дамыту мәселелерін талқылаған ауқымды шарадан Алматы 
облысының бұқаралық ақпарат құралдары да тыс қалмады.

БАРМАСАҢ, КЕЛМЕСЕҢ...

Басты назарда – өрт қауіпсіздігі

Түсіндіру жұмысы жүргізілді

Жылыту маусымына дайындық аясында Қарасай ауданының төтенше 
жағдайлар бөлімі (ТЖБ) қызметкерлері жергілікті атқарушы органдардың 
өкілдері және еріктілермен бірлесіп, тұрғын үйлерді аралап, түсіндіру 
жұмысын жүргізуде. Өрттің алдын алу шаралары 15 тамыздан басталды. 
Оның негізгі мақсаты – өртті, көміртек тотығымен улануды және басқа 
да төтенше жағдайларды болдырмау.

Жамбыл ауданының Ақтерек 
ауылындағы орта мектепте 
«Қауіпсіз мектеп – қауіпсіз балалық 
шақ» тақырыбында түсіндіру 
жұмысы жүргізілді.

Қытай  жаңалықтар  қызмет і 
Шыңжаң бөлімшесінің директоры 
Ли Дэхуа мен Хунань бөлімшесінің 
экс-басшысы Бай Цзусе Алматы 
облыстық «Алатау арайы» және «Огни 
Алатау» газеттерін, Alataunews.kz 
ақпараттық порталын, сондай-ақ өңірлік 
коммуникациялар қызметін біріктірген 
«Өлке тынысы» ЖШС-на атбасын 
бұрды. «Алатау арайы» газетінің 
бас редакторы Қуаныш Тұнғатар 
шетелдік әріптестерге облыстық газетте 
барлық сала қамтылатынын, аймақ 
экономикасының даму барысынан 
бастап, қоғам өміріндегі оқиғалардан 
шынайы ақпарат таратылатынын 
айтып, рухани дүниеге де кеңінен 
орын берілетінін жеткізді. Сонымен 
қоса  газетте  әлемдік  геосаяси 
жағдайлардың сарапталып, көрші 
елдермен байланысқа да баса назар 
аударылатынын тілге тиек етті. 

«Қазір уақыт ағымына ілесіп, 
цифрлық технологияға ден қойдық. 

Арнайы сайтымыз бен әлеуметтік 
желілерде парақшаларымыз бар. 
Десе де, қоғамның мәдени деңгейін, 
талғамын және рухын көтеруде газеттің 
рөлі басым. Өйткені оның өз ерекшелігі, 
артықшылығы бар. Шынайы ақпарат. 
Байыпты сараптама. Нақты тұжырым. 
Таңбаланған тарих. Секунд сайын 
жаңарып тұратын сайттардан газетті 
айрықшалап тұратын негізгі басымдық 
осы. Газетке басылатын сөздің мағынасы 
зор, ықпалы ерекше. Ел азаматтарының 
ізгі істері, қоғамдағы өзекті мәселелер 
жайын газет бетінен табуға болады», – 
деді Қуаныш Абайбекұлы.

Қытай жаңалықтар қызметі Шыңжаң 
бөлімшесінің директоры Ли Дэхуа өзінің 
ұзақ жыл газет тілшісі болғанын алға 
тартып, облыстық қос газеттің мазмұны 
алуан, ал дизайны айшықты екеніне 
тоқталды. «Қазір біздің елде де 35-40 
жасқа дейінгі аудитория электронды 
басылымдарға әбден бауыр басып кетті. 
Келешекте осы санаттағы оқырмандар 
көбеймесе, азаймайтыны анық. Кезінде 
Қытай жаңалықтар қызметінің Шыңжаң 

бөлімшесіне қарасты «Шыңжаң» 
газетінің таралымы 500 мыңнан асатын. 
Ал қазір сол мерзімді басылымдардың 
тиражы анағұрлым азайды. Мен айтып 
отырған «Шыңжаң газеті» қытай, 
ұйғыр, қазақ тілдерінде жарық көріп, 
аталған автономиялы өлкенің күнделікті 
жаңалығын жария етіп келеді. Сонымен 
қоса Орта Азиядағы саяси, әлеуметтік 
және экономикалық жаңалықтарға үнемі 
газет бетінен орын берілді. Мен қазіргі 
«Жібек жолы» мен Шыңжаң өңіріндегі 
бүгінгі өзгерістерге қатысты бірнеше 
деректі фильмдердің сценарийін 
жаздым. Сол тұста көптеген жергілікті 
басылымдағы деректерге жүгіндім. 
Шынымен де өңірлік басылымдар 
тарихтың алтын қамбасы. Сондықтан 
да газет құнын кез келген электронды 
басылымдар мен әлеуметтік желілермен 
салыстыруға болмайды. Ардагер-
журналист ретінде аймақ өмірінің 
барлық саласын қамтуды да қалыс 
қалдырмау, оқиға орнынан жедел 
репортаждар ұйымдастырып, жалаң 
баяндаудан гөрі, кеңінен сараптауға мән 
беруі маңызды деп ойлаймын. Әрине, 
жаңа айдар, тың тақырыптар арқылы 
газет мазмұнын байытумен қатар, макет 
пен дизайнды да жетілдіру айрықша 
мәнге ие. Газеттеріңіздің парақтарына 
үңіліп, мен айтқан мазмұндардың 
барлығы қамтылғанын аңғарғандай 
болдым. Бұл кездесу екі ел арасындағы 
БАҚ байланысын нығайтады деген 
сенімдемін», – деді Ли Дэхуа.

Қытай жаңалықтар қызметінің 
(CNS) Шыңжаңдағы бөлімшесі 1993 
жылы құрылған. Содан бері ондаған 
өңірлік басылым мен сайттардың 
басын біріктірген филиал Қытайдың 
батыс өңірі ғана емес, Орталық 
Азия, Батыс Азия және Оңтүстік 
Азияға бағытталған халықаралық 
коммуникациялық алаңға айналды. 
Жақында облыстық «Qonaev Media» 
телеарнасы да Қытай жаңалықтар 
қызметінің (CNS) Шыңжаңдағы 
бөлімшесімен өзара ынтымақтастық 
меморандумына қол қойды.

Мұндай жұмыстар Қошмамбет, 
Жамбыл, Шамалған ауылдары және 
басқа да елдімекендерде жүргізілді. 
Бүгінгі таңда 10 көміртек тотығы 
құрылғысы орнатылды. Бұл бағыттағы 
шаралар әлі де жалғасуда.

Ең алдымен, халықтың әлеуметтік 
осал топтарына жататын отбасыларға 
ерекше көңіл бөлінеді. Мәселен, 
Шамалған ауылында пештері қатты 
отынмен жылытылатын үйлер бар. 
Аудандық ТЖБ мамандары ондай үйлер 
тұрғындарына көміртек тотығынан 
уланудың салдарын түсіндіріп, арнайы 
құрылғылар орнатты. Сонымен қатар 
анықталған кемшіліктерді  жою 
бойынша тиісті ұсынымдар берді.

Рейдте мамандар тұрғындарға өрт 
қауіпсіздігі ережелерін тағы бір мәрте 
еске салды. Жиналып қалған күйеден 
мұржаларды уақытылы тазалаудың 
қажеттігін айтып, пеш жабдықтарын 
пайдалану кезінде сақтық таныту 
керегін түсіндірді. 

Аудандық ТЖБ азаматтық қорғау 
аға лейтенанты Диас Нұрбайұлының 

Айжарық КӨПТІЛЕУОВ

ДАЛА ДӘМІ

Қонаев қаласындағы «Айша сити» базарында «Дала дәмі» атты 
ауыл шаруашылығы өнімдерінің жәрмеңкесі өтті. Басты мақсаты – 
қала тұрғындарын сапалы әрі қауіпсіз азық-түлік өнімдерімен тиімді 
бағада қамтамасыз ету.

ЖӘРМЕҢКЕ

Жәрмеңкеде шаһар тұрғындары аудандар мен Алатау қаласының шаруа 
қожалықтары және жергілікті кәсіпкерлер тікелей жеткізген табиғи, сапалы 
әрі экологиялық таза өнімдерді тиімді бағада сатып алып жатты. «Қонаев» 
әлеуметтік-кәсіпкерлік корпорациясы күріш, ұн, қант, өсімдік майы, қарақұмық 
және басқа да өнімдерді базар нарқынан төмен бағада саудалады. Сонымен 
бірге Талғар, Іле аудандарының картобы, Балқаш ауданының балы, Ұйғыр 
ауданындағы «Прима Құс» ЖШС-ның Chickodelli сауда белгісімен шығарылған 
өнімдері, Еңбекшіқазақ ауданынан әкелінген қызанақ, жүзім, алма сатылып 
жатқан жерде халықтың қарасы молайып, кезек пайда болғанына куә болдық. 

– Қазақстан Республикасы Сауда және интеграция министрлігінің 
бастамасымен ел аумағында өтіп жатқан «Дала дәмі» атты жәрмеңке облыс 
көлемінде 19 қыркүйекте басталды. Барлық аудан мен қалада әр сенбі сайын 
өткізілуде. Бұл игі шара бүгін Қонаев қаласында ұйымдастырылып отыр. 
Жәрмеңкеде 2025 жылы Қазақстан Республикасы Сауда және интеграция 
министрінің «Әлеуметтік маңызы бар азық-түлік тауарларының тізбесін 
бекіту туралы» бұйрығына сәйкес белгіленген әлеуметтік маңызы бар азық-
түлік тауарлары сатылуда. Оның ішінде ет және сүт өнімдері, көкөністер, 
жеміс-жидектер, дәнді дақыл және басқа да өнімдер бар. Отандық ауыл 
шаруашылығы тауар өндірушілеріне жан-жақты қолдау білдіру, өнімдерді 
өткізу нарығы мен мүмкіндіктерін кеңейту, тұрғындарды сапалы әрі қолжетімді 
отандық өнімдермен қамтамасыз ету, әлеуметтік маңызы бар азық-түлік 
тауарларының баға тұрақтылығын сақтау бағытында қолға алынған «Дала 
дәмі» жәрмеңкесінің өзіндік ерекшеліктері бар. Атап айтқанда, арнайы 
баннерлермен, логотиптермен және сатып алушы тұрғындарға арналған 
фотозонамен қамтылған. Жәрмеңкені жыл соңына дейін өткізу жоспарлануда, 
– деді Алматы облысы бойынша сауда және тұтынушылардың құқықтарын 
қорғау департаментінің бас маманы Шымболат Құрманғали. 

Облыстық кәсіпкерлік басқармасы өкілдерінің айтуынша, «Дала дәмі» 
жәрмеңкесі облыс көлемін кеңінен қамтып отыр. Алдағы уақытта Қонаев 
қаласында да өз жалғасын тауып, дәстүрлі түрде өткізіліп тұрады. 

Қазақстан Республикасы Сауда және интеграция министрлігінің бұл 
бастамасы аясындағы халық игілігіне арналған жәрмеңке келешекте жалғасын 
тауып жатса, облыс көлеміндегі ауыл шаруашылығы өнімін өндірушілерге 
жаңа өткізу нарығын ашуға және аудан орталықтары мен қалалардағы бағаны 
тұрақтандыруға септігін тигізетіні анық.

БРИФИНГ

Облыстық полиция департаменті профилактикалық жұмысты үйлестіру 
басқармасының бастығы Мейір Демеубаевтың айтуынша, заманауи 
материалдық-техникалық база, цифрлық шешімдер және бейнебақылау 
жүйелерінің арқасында құқық қорғау органдары туындаған қауіптерге 
жедел әрекет ете алады. Соның нәтижесінде қоғамдық орындарда жасалған 
қылмыстар саны 13,8 пайызға, оның ішінде көшедегі қылмыстар 13,5 пайызға 
төмендеген. 

«Жылдың басында Мемлекет басшысының бастамасымен, «Заң мен 
тәртіп» қағидаты шеңберінде «Құқықбұзушылық профилактикасы туралы» 
Қазақстан Республикасының Заңы қабылданды. Жаңа заңның негізінде 
құқықбұзушылықтың алдын алуға, демек, мәселені ерте анықтап, азаматтарға 
көмек көрсетуге, қауіпсіз орта қалыптастыруға баса мән берілуде. Бұл жұмыс 
отбасында, көшелерде, мектептерде, жалпы қоғамда жүргізілуде. Қазіргі 
таңда профилактикалық жұмысқа тек полиция емес, денсаулық сақтау, білім 
беру, әлеуметтік көмек көрсету мекемелері, отбасына қолдау орталықтары, 
басқа ұйымдар кеңінен жұмылдырылуда. Құқықбұзушылықтың алдын алу 
жұмысының нәтижесі және қызметтегі проблемалық мәселелер облыс әкімінің 
жанындағы ведомствоаралық комиссия отырыстарында қаралады», – деді 
Мейір Демеубаев.

Бүгінде жергілікті атқару органдарының қолдауымен материалдық-
техникалық базаны жақсарту жұмысы жандана түскен. Айталық, 2025 жылы 
жергілікті бюджеттен бөлінген қаражатқа 49 бірлік автокөлік алынса, осы 
жылы қаржылық лизинг жолымен 110 бірлік автокөлік алу жоспарланған. 
Облыс аумағында мемлекеттік-жекешелік әріптестік жобасы шеңберінде 9 
100 қоғамдық бейнебақылау камерасы орнатылған. Сондай-ақ жол қозғалысы 
қағидаларын бұзушылықты автоматты түрде тіркейтін 325 стационарлық 
ақпараттық-бағдарламалық кешен қолданысқа енгізілген. 

Спикерлердің айтуынша, өңірдің құзырлы органдары құқықбұзушылықтар 
жиі болатын нақты орындарға назар аударған. Осы ретте, мейрамхана, дәмхана, 
дүкен және компьютерлік клуб иелерімен 188 меморандумға қол қойылған. 
Келісімшарт аясында 80-нен астам алдын алу шарасы жүргізіліп, 353 кәсіпкер 
жауапкершілікке тартылған. 335 лицензия тоқтатылып, 18 кәсіпкердің алкоголь 
сату лицензиясы қайтарып алынған. Интернеттегі алаяқтықпен күресу үшін 
OLX, Krisha және Kolesa компанияларымен бірлесіп, нақты жобалар қолға 
алынған. Нәтижесінде 9 мыңнан астам алаяқтық сипаттағы қоңыраулар 
бұғатталған. 

«Есірткі бизнесіне қарсы күресте айтарлықтай нәтижеге қол жеткізілді. 
Аймақта он есірткі зертханасы анықталды. Заңсыз айналымнан қырық 
келі дайын есірткі және оларды өндіру үшін пайдаланылған 8 тонна 
зат тәркіленді. Прокурорлар 2838 заңсыз шешімнің алдын алып, бұрын 
хабарланбаған 133 қылмысты анықтады. Конституциялық құқықтарды 
бұзу көрсеткіші екі еседен астам азайды. Прокурорлық қадағалаумен 110 
адам жауапкершілікке тартылды», – дейді облыстық прокуратура өкілі 
Алмас Мақсатұлы.

Брифинг соңында құзырлы орган өкілдері атқарылып жатқан жұмыстар 
облыс тұрғындарының қауіпсіздігін қамтамасыз етуге және өңірдегі құқықтық 
тәртіпті одан әрі нығайтуға бағытталғанын атап өтті.

Ерзат МҰҚЫРБАЙ

Алматы облысында 9 айдың қорытындысы бойынша жалпы 
қылмыстық құқықбұзушылықтар саны 10,9 пайызға, оның ішінде 
қылмыстар саны 8,6 пайызға төмендеген. Бұл туралы өңірлік 
коммуникациялар қызметі алаңында өткен брифингте айтылды.

Қылмыс деңгейі 
төмендеді

айтуынша, көміртек тотығы құрылғысы 
– ауадағы қауіпті, жанғыш немесе улы 
газдардың концентрациясын автоматты 
түрде бақылайтын және газдың таралуы 
туралы ескертетін арнайы электронды 
құрал. Ол жарылыс пен өрттің алдын 
алуға, сондай-ақ уланудан қорғануға 
көмектеседі. Өйткені мұржаға немесе 
пешпен жылыту жүйесіне қатысты 
ақаулар туындаған жағдайда көміртек 
тотығының детекторлары адам өмірін 
сақтап қалуы мүмкін. Сонымен қатар 
заманауи құрылғылар қауіпсіздікті 
автоматты түрде қамтамасыз ете алады. 
Олар қатты дыбыстық және жарық 
сигналын беріп қана қоймай, электр 
клапаны арқылы газ беруді тоқтатады 
немесе смартфонға хабарлама жібереді.

Диас Нұрбайұлы көміртек тотығы 
құрылғысы кез келген органикалық 
отын пайдаланылатын жерге қойылуы 
қажет екенін атап өтті. Әсіресе отын 
жанған кезде оттегі жеткіліксіз болған 
жағдайда оның қаупі жоғары. Басты 
қауіп – адамның оның пайда болғанын 
сезе алмауында. Өйткені көміртек 
тотығының түсі, иісі, дәмі жоқ, алайда 
ол адам өмірі үшін аса қауіпті.

Көміртек тотығы құрылғысы ас-
үй плиталары, газ колонкалары және 
жылыту қазандықтары орналасқан 
бөлмелерде, дизель генераторлары мен 
керосин жылытқыштары бар жерлерде, 
көмір пештері мен қазандықтары, 
оның ішінде автоматты қазандықтар 
қолданылатын нысандарда орнатылуы 
тиіс. Сондай-ақ мұндай датчиктер 
жабық автотұрақтар мен гараждарда 
да болғаны абзал. Себебі автокөлік 
қозғалтқышы жұмыс істеп тұрған кезде 
көміртек тотығы өте тез жиналады. 
Тіпті тұрғын үйдің құрылғылары 
электр қуатымен жұмыс істейтін болса 
да, оған гараж жапсарлас салынған 
немесе жертөледе не дәлізде бензин 
генераторы пайдаланылатын жағдайда 
датчик орнату қажет. Өйткені газ 
қабырғалар мен жабындар арқылы оңай 
өтіп кетуі мүмкін.

– Қарасай ауданындағы тұрғын 
үйлердің басым бөлігі табиғи газға 
қосылғанына қарамастан, барлығы 
өрт қауіпсіздігі талабын сақтауы 
тиіс. Сондықтан біз халыққа өрт 
қауіпсіздігінің қарапайым ережелерін 
жеткізу мақсатында осындай түсіндіру 
және алдын алу жұмысын жүргізіп 
жатырмыз. Ал құрылғыны орнату 
барысында  оның қау іпс і зд ікт і 
қамтамасыз етуге бағытталған өте 
маңызды құрал екенін түсіндіреміз, – 
дейді рейд жұмысын қорытындылаған 
Диас Нұрбайұлы.

Қарасай ауданы

Онда Ақтерек өрт сөндіру бекетінің 
мамандары оқушыларға өрт қауіпсіздігі 
ережелері, төтенше жағдайлардың 
алдын алу және қауіпсіздік талаптарын 
сақтау жөнінде маңызды ақпарат берді. 
Шараның мақсаты – оқушылардың 
қауіпсіздік мәдениетін қалыптастыру, 
өрттің алдын алу, төтенше жағдай 
кезінде дұрыс әрекет ету дағдыларын 
үйрету және балалардың өмірі мен 
денсаулығын қорғауға бағытталған 
сақтық шараларын түсіндіру.

Б а л а л а р д ы ң  қ а у і п с і з д і г і  – 
баршамызға ортақ жауапкершілік! 
Қауіпсіз мектеп – жарқын болашақ 
кепілі!

Жамбыл ауданы

Бұдан басқа, аудан прокуратурасы 
бірнеше инвестициялық мәселелерді 
шешуді қамтамасыз етті .  Инвес­
торлардың екі ірі кейсі – «Mareven 
F o o d »  Ж Ш С  ж ә н е  « E v e r g r e e n 
Inves tment»  ЖШС реттелді ,  бұл 
БАҚ-та және бизнес тарапынан оң 
нәтиже тапты. Жалпы прокуратура 
жұмысы ашықтық, заңдылық және 
кәсіпкерлерге кез келген әкімшілік 
қысым жасауға жол бермеу қағи­
даттары бойынша жүргізіледі. Біздің 
жұмысымыз әрбір бизнес субъектісі 
үшін қауіпсіз және болжамды іскерлік 
орта құруға бағытталған.

– Пайдаланылмай жатқан 
жерді мемлекет меншігіне 
қайтару  жөнінде  айтып 

өтсеңіз. Агроөндіріс саласын дамыту 
тұрғысынан бұл да өте маңызды. 
Ауданда қанша көлемде жер қай­
тарылды? 

–  Жерді  мемлекет  меншіг іне 
қайтару, олардың заңды және мақсатты 
пайдаланылуын қамтамасыз ету жөнін­
дегі жұмыстарды аудан прокуратурасы 
жүйелі түрде және басым тәртіппен 
жүргізеді. Жер заңнамасының сақталуын 
талдау нәтижелері бойынша, биылғы 
жылы прокуратура учаскелерді беру, 
олардың нысаналы мақсатын өзгерту 
кезінде жол берілген бірқатар елеулі 
бұзушылықты анықтады. Қабылданған 
шаралар арқылы ауыл шаруашылығы 
жерлерін жеке меншікке беру туралы 
заңсыз шешімдердің күші жойылды.

Аудан прокуратурасы ауыл шаруа­
шылығы шығындарының 306 млн 
теңгесін өтеу бойынша ұсыныс енгізді, 
оның 146 млн теңгесі өтелді, 600 млн 
теңгеден астам сомаға тағы бір акт 
қаралуда.

Прокуратура тарапынан пайдала­
нылмай жатқан жер проблемасына 
ерекше назар аударылды. Енгізілген 
ұсыныс бойынша 4 мың гектар игеріл­
меген жер анықталды. Бүгінгі таңда 
724 гектарды құрайтын 4 жер телімі 
қайтарылды, тағы 19 талап сотта 
қаралуда. Жалпы бұл жұмыс ауданның 
жер қорын тиімді пайдалануды қамта­
масыз етуге, жердің заңсыз айналымын 
болдырмауға және мемлекет пен адал 
жер пайдаланушылардың мүдделерін 
қорғауға бағытталған.

– Әңгімеңізге рахмет!

Сұхбаттасқан –
Құтмағамбет ҚОНЫСБАЙ

Талғар ауданы

Қоғамдағы 
құқықтық тәртіпті 

қамтамасыз 
ету бойынша 
прокуратура 

қызметкерлері 
өздеріне жүктелген 
жауапты жұмысты 

қалай атқарып 
жүр,  алда қандай 
міндеттер бар? 

Осы сұрақтар 
төңірегінде  

Талғар ауданының 

Жайнарбек 

МЫҢБАЕВПЕН 
сұхбаттастық. 

ЗАҢ МЕН ТӘРТІП

«GLOBAL EXCHANGE – 2026»

– Жайнарбек Келдібайұлы, 
сіздің аудан прокуроры болып 
тағайындалғаныңызға бір 

жылға жуықтап қалды. Осы уақыт 
ішінде қандай жұмыс атқарылды? 

–  Басты назар  азаматтардың 
құқықтарын қорғауға, негізгі салалар­
дағы заңдылықты қамтамасыз етуге, 
мемлекеттік органдардың жауапкер­
шілігін арттыруға және аудандағы өзекті 
мәселелерді шешуге аударылды.

Мысалы, 1,5 млрд теңге мөлшерінде 
бюджеттің заңсыз шығыстарына 
жол берілмей, мемлекет кірісіне 250 
млн теңгеден астам қаржы өндірілді. 
Жер қатынастары, құрылыс, сумен 
жабдықтау, әлеуметтік сала, білім 
беру, медицина және бизнес мәселелері 
жүйелі түрде шешіліп келеді. Пайда­
ланылмай жатқан жер телімдері 
қайтарылды, мемлекеттік сатып алудағы 
заңбұзушылықтар жойылды, бейресми 
жұмыспен қамту фактілері анықталды, 
жалақыны уақытылы төлеу қамтамасыз 
етілді, монополистердің жұмысындағы 
бұзушылықтардың жолы кесілді және 
коммуналдық қызмет сапасы жақсарды. 

Қазіргі кезде прокуратурада нақты 
нәтижеге бағытталған команда құрылды. 
Біз негізгі бағыттарға бақылауды 
күшейтіп, халықпен тікелей диалог 
орнаттық, мемлекеттік органдар, жергі­
лікті атқарушы органдар, құқық қорғау 
құрылымдарымен тығыз байланыс 
орнаттық. Бірлескен күш-жігер арқылы 
біз адамдардың сенімін ақтаймыз деп 
сенемін. Ал сенім деген – күнделікті 
жауапкершілік.

– Бүгінгі күні аудандағы 
қылмысқа қатысты крими­
ногендік жағдай туралы не 

айтар едіңіз? 
– Жалпы ауданда криминогендік 

жағдай тұрақты және толық бақылауда. 
Кәмелетке толмағандарға қарсы 
қылмыстар – 25-37%, отбасылық-тұр­
мыстық құқықбұзушылық – 86%, бұрын 
сотталғандар жасаған қылмыстар 45%-ға 
азайды. Әсіресе қоғамдық орындарда 
және көшелерде құқықбұзушылықтар 
60%-ға төмендеді. 

Өкінішке қарай, ауыр қылмыстар, 
алаяқтық, топтық және жасөспірімдер 
қылмысы сияқты жекелеген бағыттар 
бойынша өсу байқалады. Бұл санаттар 
прокуратураның ерекше бақылауында. 
Әрбір бағыт бойынша мақсатты шаралар 
қабылданып, алдын алу бойынша жұмыс 
күшейтілді. 

– Прокуратураның басқа 
құқық қорғау ұйымдары, 
әкімдік және жұртшылықпен 

бірлескен жұмысын қалай баға­
лайсыз? 

– Аудан прокуратурасы полициямен, 
әкімдікпен және жұртшылықпен 
бірлесіп қылмысты азайту, азамат­
тардың құқықтарын қорғау және 
қоғамдық қауіпсіздікті нығайту бойын­
ша жүйелі жұмыс жүргізуде. Бұл тұрғыда 
әкімдік, полиция және басқа да мүдделі 
органдармен бірлесіп, «Айқын нәтиже» 
пилоттық жобасын іске асыру бойынша 
ведомствоаралық кеңес өтті. Кеңес 
қорытындысы бойынша жобаны іске 
асыру жоспарына қол қойылды. Сонымен 
қатар «Профилактика 365», «Тұран» және 
«Жол картасы» сияқты бірқатар жоба 
іске асырылып жатыр. Криминогендік 
жағдайды талдау – алкоголь өнімін заңсыз 
өткізу, отбасылық-тұрмыстық саладағы 
қылмыстар, жасөспірімдер қылмысы, 
рецидив және интернет-алаяқтық негізгі 
проблемалық бағыттар екенін көрсетті.

Осыған байланысты жедел шаралар 
қабылдауға мүмкіндік беретін қылмыс­
тың электрондық картасын жасап, 
енгіздік. Алкогольді өнімдерді сатудың 
жолын кесу бойынша жыл басынан 
бері полициямен бірлесіп 60 рейд 
өткізілді, соның нәтижесінде сотқа 66 
әкімшілік материал жіберіліп, 60-ы сотта 
қаралды, 60 сауда нысанының қызметі 
тоқтатылды және осы бағыттағы жұмыс 
белсенді жалғасып жатыр. Сондай-
ақ жергілікті атқарушы органдармен 
бірлескен жұмыстың арқасында Төңкеріс 
ауылы ішімдік сатудан толығымен бас 
тартты. Келешекте бұл тәжірибені басқа 
ауылдарға енгізу ойымызда бар. 

– Көшедегі қылмысты 
азайту бойынша нақты қандай 
жұмыстар қолға алынды?

– Көше қылмысын азайту мақсатында 
біз барлық мейрамхананың мәліметін 
алдық. Қазір бізде осындай 52 орын, 
22 бар және 550 дүкен бар. Содан 
кейін қылмыстық жағдайды талдау 
арқылы криминогендік нысандардың 
рейтингі жасалды. Осыған байланысты 
ауданның проблемалық учаскелерін 
араладық, жарықтандыру қажеттігі 
жөнінде әкімдікке хат жолдадық, 
бюджеттік өтінім әзірленді. Енді ол 
облыс деңгейінде мақұлданады деген 
үміттеміз.

Мысалы, Белбұлақ ауылындағы 
Манько көшесінің ұзындығы 350 метр 
және бірде-бір жарық бағаны жоқ. Жыл 
басынан бері онда 2 ұрлық жасалған. 
Сондай-ақ бейнебақылау камералары 
бойынша талдау жүргізілді. Аудан 
аумағындағы камералардың үштен бірі 
– 1345-тің 439-ы жұмыс істемей тұр. 
Камераларды жөндеуді қамтамасыз 
ету үшін қадағалау актісін дайындап, 
келісуге жібереміз.

Ж а л п ы  ү й л е с т і р у д і ң ,  н а қ т ы 
м е к е н ж а й  б о й ы н ш а  а л д ы н  а л у 
шараларының және күшейтілген 
рейдтің арқасында бұзақылықты едәуір 
азайтуға, сондай-ақ қарақшылық пен 
бопсалау фактілеріне жол бермеуге 
қол жеткізілді.

–  С о ң ғ ы  ж ы л д а р ы 
қоғамды ерекше алаңдатып 
отырған нәрсе – отбасылық-

тұрмыстық жанжал мен кәмелетке 
толмағандар тарапынан жасалатын 
қылмыс. Бұған қатысты не айтасыз? 

– Отбасындағы құқықбұзушылық 
бойынша биыл 27  қаңтарда  б із 
соттың, полицияның, сарапшылардың 
және отбасын қолдау орталығының 
қатысуымен ведомствоаралық кеңес 
өткіздік. Оның қорытындысы бойынша 
Шымкент қаласының тәжірибесі негізінде 
отбасылық-тұрмыстық саладағы 
қылмыстық құқықбұзушылықты жедел 
тергеу бойынша өзара іс-қимыл және 
ынтымақтастық туралы меморандумға 
қол қойылды. Нәтижесінде күнделікті 
бақылау  және  прокуратураның 
принципті ұстанымының арқасында 
бұл санатта тіркелген 13 қылмыстық 
құқықбұзушылық жедел тексеріліп, 
тергеліп, ҚК-нің 108, 109-баптары 
бойынша сотқа жіберілді. Сонымен 
қатар ӘҚБтК-нің 73-бабы бойынша 
288 әкімшілік іс қозғалып, 461-бабы 

бойынша 17 іс қозғалып, 16 адам жауапқа 
тартылды.

Ал «Талғар қалқаны» жобасын 
іске асыру шеңберінде кәмелетке 
толмағандар арасында қылмыстың 
алдын алу  мақсатында  28  рейд 
өткізіліп, 68 әкімшілік материал 
жасалды. «Күнделік» жобасы бойынша 
проблемалы балалардың үлгерімі мен 
сабаққа қатысуын анықтаймыз. 108 
баламен психикалық-түзету жұмыстарын 
жүргіздік. Коучтардың, ережесіз жекпе-
жек жауынгерлерінің, блогерлердің 
қатысуымен колледж студенттері 
арасында үлкен форум өткіздік. 

– Интернет-алаяқтық 
та көбейіп барады, есірткі 
бизнесі де баршылық. Бұларға 

қалай қарсы тұруға, азаматтардың 
құқықтарын қалай тиімді қорғауға 
болады? 

– Интернет-алаяқтыққа қарсы іс-
қимыл саласында «Anti-fraud» және 
«Stop-Drop» іс-шаралары өткізіліп, 
350 адам қамтылды, 2500-ден астам 
жадынама таратылды,  халықты, 
оның ішінде қоғамдық көлік арқылы 
хабардар ету ұйымдастырылды, БАҚ-
та 3 бейнематериал жарияланды. 
Сонымен қатар ауылдық округтердегі 
үйлер және чаттармен белсенді жұмыс 
істейміз. Нәтижесінде бұл санаттағы 
қылмыс деңгейінің 155-тен 103-ке дейін 
төмендегені байқалады. 

Есірткі құралдарын заңсыз өткізу 
үшін пайдаланылатын интернет-
ресурстарды анықтау мақсатында 
әлеуметтік желілер мен мессенджерлерге 
күнделікті мониторинг жүргізіледі. 
Күн сайын 20-ға жуық банк дерек­
темесі анықталып, тіркеледі. Есірткі 
қ ұ р а л д а р ы н ы ң  а й н а л ы м ы  ү ш і н 
пайдаланылатын шоттарды анықтау 
бойынша жұмыс барысында 765 банктік 
деректеме анықталды.

Қазір Талғар ауданының пробация 
қызметі бөлімінде 565 адам есепте 
тұр.Қаңтар айынан бастап рейдтік 
іс-шаралар барысында 560 адам 
тексеріліп, 24 бұзушылық анықталды, 
олар  бойынша АДҚО базасына 
мәліметтер енгізе отырып жазбаша 
ескерту жасалды. «Тұран» жобасы 
аясында тәуекел тобындағы 812 адам 
қамтылып, 219 адамға әлеуметтік 
және психологиялық көмек көрсетілді, 
БАҚ-та 2 бейнематериал жарияланды. 
Өткен кезеңде Талғар аудандық соты 
пробация қызметі есебінде тұрған 
11 адамға қатысты бас бостандығын 

шектеу түріндегі жазаны қайта қарап, 
заңнама талаптарының бұзылуына 
байланысты бас бостандығынан айыруға 
ауыстырылды.

Қазіргі уақытта ауданда есепте тұрған 
565 адам жұмысқа орналастырылды. 
Сондай-ақ биыл «Альпина» сауда 
орталығында уәкілетті органдармен 
б ірлес іп ,  жұмыс  орындарының 
жәрмеңкесі  өткізілді .  «Цифрлық 
пробация» мобильдік қосымшасын 
енгізу бойынша жұмыстар жүргізілуде. 
Бұл қосымша 325 адамға белгіленген. 
Аудан прокуратурасының бастамасымен 
аудан әкімдігінің ғимаратында бас 
бостандығынан айыру орындарынан 
босатылған адамдарға  арналған 
әлеуметтік оңалту орталығы – Пробация 
үйі ашылды. 

– Еліміздегі ең бір жегі­
құртқа айналған қылмыстың 
түрі – сыбайлас жемқорлық. 

Ауданда оған қарсы күрес қалай жүріп 
жатыр, анықталған деректер бар ма?

– Сыбайлас жемқорлыққа қарсы 
күрес – мемлекеттің негізгі міндеттерінің 
бірі және Ұлттық қауіпсіздік комитетінің 
тікелей құзырында. Дәл осы құрылым 
жедел іздестіру іс-шараларын жүргізу, 
сыбайлас жемқорлық қылмыстарды 
анықтау және жолын кесу бойынша 
өкілеттіктерге ие. Сонымен қатар 
аудан прокуратурасы осы саладағы іс-
қимылдардың заңдылығын қамтамасыз 
ете отырып, үйлестіру және қадағалау 
қызметін атқарады. Біз ҰҚК және басқа 
да құқық қорғау құрылымдарымен 
өзара тығыз іс-қимыл жасап, оларды 
сыбайлас жемқорлық тәуекелдері мен 
құқықбұзушылық фактілерін анықтау 
бойынша тексерулер, жедел іс-шаралар 
мен талдау жұмыстарын жүргізуге 
бағыттаймыз.

Негіздер болған жағдайда материал­
дар уәкілетті органдарға іс жүргізу 
шешімдерін қабылдау үшін жіберіледі, 
ал прокуратура тергеудің заңдылығы 
мен толықтығын бақылауды қамтамасыз 
етеді. Осылайша, ауданда сыбайлас 
жемқорлыққа қарсы іс-қимыл жөніндегі 
жұмыс ведомствоаралық өзара іс-
қимыл, уәкілетті органдардың жедел-
іздестіру қызметі және прокуратураның 
жауапкершіліктің бұлтартпастығын 
қадағалау және сыбайлас жемқорлық 
себептері мен жағдайларын жою арқылы 
кешенді түрде құрылады.

– Кәсіпкерлердің құқығын 
қорғау жөнінде не айтар едіңіз? 
Бұл – еліміздің әлеуметтік-

экономикалық дамуына айтарлықта 
ықпал ететін сала ғой. 

– Кәсіпкерлердің құқықтарын қорғау 
– біздің жұмысымыздың басым бағыт­
тарының бірі. Жедел әрекет ету үшін 
аудан прокуратурасының мобильдік тобы 
жұмыс істейді, оған биыл 18 хабарлама 
келіп түсті, соның 16-сы расталды. 
Әрбір дерек бойынша прокурорлық 
ден қою шаралары қабылданды. 
Прокуратура мақсатты талдау жүргізді, 
12 наразылық пен 1 ұсыныс енгізді, 3 
лауазымды тұлға әкімшілік, бір адам 
тәртіптік жауапкершілікке тартылды. 
Нәтижесінде 16 бизнес субъектісінің 
құқықтары қорғалды. Кәсіпкерлерге 
заңсыз қысым көрсету фактілерінің 
түбегейлі жолы кесілді. Жеке кәсіп­
керге қатысты шығарылған шектеу 
сипатындағы шараның күші жойылды, 
Мемлекеттік сәулет-құрылыс бақылау 
басқармасының қызметкері әкімшілік 
жауапкершілікке тартылды, Мемлекеттік 
кірістер басқармасының қызметкерлерін 
заңсыз тексеру анықталып, екі қызметкер 
жауапкершілікке тартылды, мемлекеттік 
сатып алулар бойынша қамтамасыз етуді 
негізсіз қайтармаған 14 кәсіпкердің 
құқықтары қалпына келтіріліп, ақша 
қаражаты толық көлемде қайтарылды.

Аталған шарада екіжақты ынтымақтастық 
туралы меморандумға қол қою рәсімі өтті. Қонаев 
қаласы әкімінің орынбасары Марат Тұрсын мен 
«The Ulytau Educational Foundation» қоғамдық 
қорының басшысы Марина Хан тиісті құжатқа қол 
қойды. Бұл келісім қала жастарына халықаралық 
білім беру жобалары туралы ақпарат жеткізуге, 
білім алу мүмкіндіктерін кеңейтуге және болашақта 
бірлескен бастамаларды жүзеге асыруға негіз 
болады.

Кездесуде сөз алған АҚШ-тағы Солтүстік Дакота 
мемлекеттік университетінің өкілі Эрик Лейс: 
«Солтүстік Дакота – ауыл шаруашылығы, мұнай 
және газ өндірісі дамыған штат. Қазақстанның 
экономикасы өркендеген сайын білікті кадрларға 
деген сұраныс та арта түсетіні анық. Сондықтан 
біздің университет даму жолындағы елдермен 
ынтымақтастық  орнатуға ,  халықаралық 
байланыстарды нығайтуға дайын», – деді.

Ресми шарадан кейін шетелдік қонақтарға 
Қ о н а е в  қ а л а с ы н ы ң  к ө р і к т і  о р ы н д а р ы 
таныстырылды. Қонақтар «Тұлпар» ретро салонын 
аралады. Сонымен қатар қала жағажайына барып, 
өңірдің туристік әлеуетін тамашалауға мүмкіндік 
алды. 

Бағдарламаның келесі кезеңі оқушылардың 
жетістіктері мен білімге деген ұмтылысын 
дәріптеуге арналған көрмеден басталды. Онда 
Қонаев қаласының әкімі Асхат Бердіханов 
құттықтау сөз сөйлеп, қатысушыларға ізгі тілегін 
білдірді. Ол жастардың сапалы білім алып, өз 
қабілеттерін дамытудың маңыздылығына тоқталып, 
халықаралық білім беру мүмкіндіктері болашақта 
білікті маман болып қалыптасуға жол ашатынын 
атап өтті.

Бұдан  кей ін  «The  Uly tau  Educa t iona l 
Foundation» қоғамдық қорының басшысы 
Марина Хан білім мен ізденісте үздік нәтиже 
көрсеткен оқушыларды марапаттады. Әсіресе 
ағылшын тілі байқауының жеңімпазы Батырхан 
Серікұлының жетістігі көпшіліктің назарын 
аударды. Ол Ұлыбританиядағы INTO ұйымының 
халықаралық IQ Foundation бағдарламасы 
бойынша білім алуға арналған 4 миллион теңге 
көлеміндегі сертификатпен марапатталды. Бұл 
– жас дарынның еңбегіне берілген баға ғана 
емес, оның болашағына жасалған маңызды 
инвестиция. Сондай-ақ Омар Нәубетбай, Кәусар 
Қалдыбек, Нелли Горбачева, Аделя Романова, 
Ботагөз Рүстемқызы, Әдемі Ерзат, Ақерке 

Исаева, Томирис Ахият және Ақсана Орынтай 
арнайы дипломдарға ие болды. Олардың жетістігі 
қатарластарына үлгі болып, білімге деген 
құлшынысын арттыра түсті.

Салтанатты рәсім мерекелік концертке 
ұласты. Өнерпаздар кеш мазмұнын байытып, 
жиналған көпшілікке көтеріңкі көңіл-күй 
сыйлады. Осылайша «Global Exchange – 2026» 
іс-шарасы Қонаев жастары үшін халықаралық 
білім беру мүмкіндіктерін таныстырып қана 
қоймай,  б іл імге  ұмтылған оқушылардың 
еңбегін бағалауға арналған маңызды алаңға 

БІЛІМ  КӨКЖИЕГІН  КЕҢЕЙТЕДІҚ о н а е в  қ а л а с ы н д а  ж а с т а р д ы ң 
халықаралық деңгейде білім алуына мүмкіндік 
беретін «Global Exchange – 2026» іс-шарасы 
өтті. Қалалық орталық кітапханада 
ұйымдастырылған дөңгелек үстелге 
халықаралық жоғары оқу орындарының 
өкілдері, білім саласының мамандары, қала 
басшылығы мен оқушылар қатысты. Кездесу 
барысында шетелдік университеттерге түсу 
жолдары, білім гранты мен шәкіртақылар, 
сондай-ақ жастардың халықаралық білім 
беру бағдарламаларына қатысу мүмкіндіктері 
талқыланды.

Тоғжан ЖОЛДЫҒАЛИ

а й н а л д ы .  Ш е т е л д і к  о қ у  о р ы н д а р ы н ы ң 
өк ілдер імен  байланыс орнату ,  гранттық 
бағдарламалар туралы нақты ақпарат алу және 
үздік оқушыларды ынталандыру – жастардың 
болашағына бағытталған игі қадам.

Білім шекараға бағынбайтын заманда осындай 
бастамалар жас ұрпақтың әлемдік бәсекеге 
қабілеттілігін арттырып, жаңа мүмкіндіктерге жол 
ашады. Ал сол мүмкіндікті пайдаланып, мақсатына 
жету – білімге құштар әр жастың өз қолында.

Қонаев қаласы

ЗАҢ МЕН ТӘРТІП

«GLOBAL EXCHANGE – 2026»

СЕНІМ
ЖАУАПКЕРШІЛІКПЕН  КЕЛЕДІ

БІЛІМ  КӨКЖИЕГІН  КЕҢЕЙТЕДІ

Тоғжан ЖОЛДЫҒАЛИ

Суретті түсірген – Мұхтар ӘУКЕН

Жарнама, хабарландырудың мазмұны мен мәтініне
тапсырыс беруші жауапты.

Газет облыстың
бөлінуіне байланысты жаңадан тіркеліп,

2022 жылдың 3 қыркүйегінен
Қонаев қаласынан шығады

Алтынай СЕЙІТКЕН

КЕЗДЕСУ

МАМАН МІНБЕРІ

Тәлімұлының тәлімі

Оқу-тәрбие ісінде негізгі құралдың бірі – балалардың ой-өрісін кеңейтіп, 
жаңа бастамаларға жігерлендіретін, олармен бірге бір қоғамда өмір сүріп, 
ел игілігі жолында еңбек етіп, жетістіктерімен баршаға үлгі болған 
тұлғалармен кездесу өткізу. Мұндай тағылымды шара жас ұрпақтың 
бойына жақсы қасиеттерді сіңіріп қана қоймай, олардың өмірге деген 
көзқарасын қалыптастырады.

 Қуат ҚАЙРАНБАЕВ

БАЛА – БОЛАШАҒЫМЫЗ!

Б ы л т ы р  н а у р ы з  а й ы н д а 
Қаскелең қаласында балалар 
өнер мектебі есігін айқара ашқан 
болатын. Оқу орнының директоры 
Гүлназ Жұмашованың айтуынша, 
бүгінде мұнда 700-ден астам бала 
қосымша білім алады. Оларды 
тәжірибесі мол, біліктілігі жоғары 
41 педагог өнерге баулиды.

ӨНЕРГЕ БАСТАР БАСПАЛДАҚ

Педикулез – шаш арасында, кейде денесінде немесе киімінде 
паразиттік тіршілік ететін биттердің пайда болуынан туындайтын 
жұқпалы ауру. Бұл ауру көбінесе балалар мен жасөспірімдерде жиі 
кездеседі. Педикулез адамның денсаулығына, гигиенасына және өмір 
сапасына теріс әсер етеді. Сондықтан оның алдын алу шараларын 
сақтау маңызды.

 Ақерке БИЖАН

ТУРНИР

Нарынқол ауылындағы балалар 
мен жасөспірімдер спорт кешенінде 
өткен сайыста өңір жастары спорттың 
бірнеше түрінен өзара мықтыны 
анықтады.  Қатысушылар  шағын 
футбол, үстел теннисі, шахмат және 
гір көтеруден бақ сынады. Жарыстың 
мақсаты – жастар арасында салауатты 
өмір салтын насихаттап, спортқа деген 
қызығушылықты арттыру, зиянды 
әдеттердің алдын алу және өскелең 
ұрпақты отансүйгіштікке тәрбиелеу. 

Жастар таңдауы – салауатты өмір

Үстел теннисі – шапшаңдық пен 
дәлдікті талап ететін спорт түрі. Доптың 
бағытын дұрыс аңғармасаң, ұпайдан 
қағыласың. Сондықтан бұл бәсекеде 
қатысушылардың ептілігі мен жылдам 
шешім қабылдау қабілеті сыналды. 
Нәтижесінде Махмұт Ермахан І орынға 
ие болып, жеңіс тұғырынан көрінді. 
ІІ орынды Талғат Ертай, ІІІ орынды 
Жақсылық Батыр иеленді.

Ал шахматта жағдай мүлде бөлек. Бұл 
жерде жылдам қимылдан бұрын салмақты 
ой мен сабыр қажет.  Әйелдер арасында 
өткен шахмат бәсекесінде қатысушылар 

өздерінің ойлау қабілеті мен шеберлігін 
ортаға салды. Сайыс қорытындысында 
Сәуле Жәйшібекова І орынға ие болды. 
Бағдагүл Әбділдаева ІІ орын, Нұржан 
Сұлтанқұлова ІІІ орыннан көрінді.

Гір көтеру сайысы да жарыстың 
көрігін қыздырды. Қатысушылар 16 
келілік гір тасын белгіленген талаптарға 
сай көтеріп, өз мүмкіндіктерін ортаға 
салды. Төрешілер спортшылардың әр 
қимылын бақылап отырды. Нәтижесінде 
Ілияс Шыңғыс үздік нәтиже көрсетіп, 
І орынға көтерілді. Сықали Арман ІІ 
орынға, Ермек Талғар ІІІ орынға ие 
болды.

Командалық бәсекенің негізгі көркі 
шағын футболда байқалды. Алаңға 
шыққан командалар өз ауылдарының 
намысын қорғап, жеңіске жету үшін бар 
күшін салды. Мұнда жеке шеберлікпен 
қатар, командалық үйлесімнің де маңызы 
зор. Сондықтан алаңдағы әр сәт тартысқа 
толы өтті. Футбол бәсекесінде Нарынқол 
ауылының командасы І орынды иеленді. 
Костөбе ауылының командасы ІІ орынға 
жайғасса, Жамбыл ауылының жастары ІІІ 
орыннан көрінді.

Жарыстың атауының өзі маңызды 
ойды аңғартады. «Нашақорлыққа жол 
жоқ!» деген ұран – жастарды зиянды 
әдеттен аулақ болуға шақыратын сөз ғана 
емес, салауатты өмір салтын таңдауға 
үндейтін нақты бағыт. Өйткені спорт 
адамнан тәртіпті талап етеді. Жаттығу, 
жарысқа дайындық, өз мүмкіндігіңді 
дұрыс бағалау – мұның барлығы жас 
адамның өміріне оң әсер ететін дағдылар.

Райымбек ауданы

Жастардың денсаулығын нығайтып, бос уақытын тиімді өткізуі – 
қоғамның маңызды міндеттерінің бірі. Салауатты өмір салтын ұстанған 
ұрпақ зиянды әдеттерден аулақ болады. Осы мақсатта Райымбек аудандық 
ішкі саясат бөлімі жастар арасында «Нашақорлыққа жол жоқ!» атты 

спорттық жарыс ұйымдастырды.

Мектепте ұлттық және классикалық 
музыкалық аспаптарға, халықтық-
қолданбалы өнерге арналған кабинеттер 
бар. Сондай-ақ вокал сабақтарын 
үйрететін дыбыс оқшаулағыш жүйесімен 
жабдықталған бөлмелер қарастырылған. 
Бұдан бөлек, жарық әрі кең хореография 
және концерт залдары орналасқан.

Оқу бағдарламасы 14 бағытты 
қамтиды. Олардың қатарында домбыра, 
шертер, қобыз, сырнай, ән-терме, 
фортепиано, гитара, саксофон, халық әні 
және басқа да бағыттар бар. Мектепте бес 
жыл білім алған түлектердің мемлекеттік 
үлгідегі куәлік алатыны да маңызды.

Өнер ошағы жұмысын бастағанына 
көп уақыт өте қоймағанына қарамастан, 
мектеп ұжымы бірқатар жетістікке қол 
жеткізіп үлгерді. Алайда ең бастысы, 
балалардың шығармашылық қабілетін 
ашуға қолайлы орта қалыптасты. 
Сонымен қатар оқушылардың өнерге 
деген  қызығушылығын арттыру 
мақсатында сабақтармен қатар, түрлі 
мәдени-шығармашылық іс-шаралар, 
концерттік бағдарламалар, танымдық 
кездесулер мен мерекелік кештер 
тұрақты түрде өткізіліп тұрады.

Сондай  жарқын жобалардың 
бірі – «Бір жыл – бір белес» атты 
есеп беру концерті. Онда ұл-қыздар 
өткен оқу жылында қандай білім мен 
дағдыларды меңгергендерін көрсетеді. 
Концерттік бағдарлама барысында 
күрделі музыкалық шығармалар, 
сахналық қойылымдар және басқа да 
өнер көрсетілімдері ұсынылады.

Мектеп ұжымының басым бағыт
тарының бірі – ұлттық өнер мен мәдени 
мұраны насихаттау. Домбыра, дәстүрлі 
ән және көркем-эстетикалық бағыттар 
арқылы оқушылардың қазақ халқының 

бай мәдениетіне, салт-дәстүрі мен 
өнеріне деген құрметі қалыптасады.

О с ы л а й ш а ,  б и ы л ғ ы  ж ы л  д а 
қоғамдық-мәдени іс-шараларға толы 
болды. Мәселен, ақиық ақын Мұқағали 
Мақатаевтың 95 жылдығына орай 
«Есіңе мені алғайсың» атты әдеби-
музыкалық кеш ұйымдастырылса, 
Халықаралық әйелдер күніне арналған 
«Арулар – асыл жандар» мерекелік 
бағдарламасы және «Арманға бастар 
өнер жолы» жобасы жүзеге асырылды. 
Мектеп директорының айтуынша, мұн
дай ауқымды іс-шаралар балалардың 
сахна мәдениетін қалыптастырып, өзіне 
деген сенімін арттыруға ықпал етеді.

әлеует ін ің  қаншалықты жоғары 
екенін көрсетеді. Мәселен, «Өрлеу» 
көпжанрлы республикалық байқауында 
мектептің «Серпін» және «Атамұра» 
домбырашылар ансамбльдері, сондай-
ақ «Ару-кербез» би ансамблі Гран-при 
иеленді.

Білікті педагог Раушан Байтықова
ның шәкірті, жас домбырашы Кәусар 
Құрмах «Күй – құдіретті әуез. Ортақ 
әуен – жарқын әуен» республикалық 
байқауында бірінші орын алды. Гүлім 
Қожанованың шәкірті Жазира Жолдас 
«Абыз» домбырашылар байқауында 
екінші орынға ие болды. Ал жас суретші 
Айсұлу Арсақбаева облыстық «Бояулар 
құпиясы» байқауында үшінші орын 
алды. Оның жетекшісі – Қилаш 
Аукенов.

Нұрғиса Тілендиевтің 100 жылды
ғына арналған республикалық байқауда 
фортепиано сыныбының оқушысы 

Айзере Сәкенова жетекшісі Гүлнара 
Байтұлақованың қолдауымен өнер 
көрсетіп, бірінші орынға ие болды. 
Ахмет Жұбановтың 120 жылдығына 
арналған байқау қорытындысы бойынша 
Дина Боранқұлованың шәкірті  Інжу 
Ерболат бірінші орыннан көрінді. 

Алдағы уақытта мектеп басшылығы 
дарынды балаларға жан-жақты қолдау 
көрсетіп, олардың республикалық және 
халықаралық деңгейдегі сахналарда өнер 
көрсетуіне жол ашуды көздеп отыр.

– Бүгінгі жетістікті сахнадағы жарқын 
өнер көрсетумен, жеңіп алған кубоктар, 
жүлделермен ғана өлшеуге болмайды, – 
дейді мектеп директоры Гүлназ Жұмашова. 
– Ең бастысы – өнерді сүйетін, өз қабілетіне 
сенімді, сахна мәдениетін терең түсінетін, 
ұлттық мұраны бағалай білетін әрі 
шығармашылық тұрғыдан ойлай алатын 
баланы тұлға ретінде қалыптастыру. 

Дарынды балалардың тек мектеп 
қабырғасында ғана шектеліп қалмай, 
қалалық, аудандық, облыстық және рес
публикалық деңгейдегі байқаулар мен 
фестивальдерге қатысатынын да атап 
өткен жөн. Мұның өзі оқушылардың кәсі
би шеберлігін арттырып, шығармашылық 
ізденістеріне жол ашады. Осындай 
көптеген байқауда өнер мектебінің 
шәкірттері жүлделі орындар иеленіп 
жүр. Бұл олардың шығармашылық 

Қаскелең қаласының балалар өнер мектебі 
алдағы уақытта да білім сапасын арттырып, 
балалардың бойындағы талантты ашуға 
көмектесуді оны одан әрі дамытып, жаңа 
белестерді бағындыруға жол ашуды 
жалғастыра береді. Өнер – баланың 
бойындағы тылсым қабілеттерді оятатын 
қуатты күш. Ал біздің мектеп – үлкен сахна 
мен биік өнерге бастайтын алтын көпір.

Қарасай ауданы

Педикулездің қоздырғышы – адам қанымен қоректенетін биттер. Олар 
науқас адаммен тікелей байланыс кезінде, сондай-ақ ортақ тарақ, бас киім, 
сүлгі, төсек-орын жабдықтары және жеке гигиена заттары арқылы жұғады. 
Биттер өте тез көбейеді, сондықтан дер кезінде анықталмаған жағдайда аурудың 
таралу қаупі артады.

Педикулездің негізгі белгілеріне бас терісінің қатты қышуы, терінің 
қызаруы және шаш түбінде биттердің жұмыртқасы – сіркелердің болуы жатады. 
Аурудың алдын алуда жеке бас гигиенасын сақтау маңызды рөл атқарады. 
Шашты үнемі жуып, тарақты, бас киімді және басқа да заттарды тек жеке 
пайдалану қажет. 

Білім беру ұйымдарында, сауықтыру лагерлерінде және балалар көп 
жиналатын орындарда профилактикалық тексерулерді уақытылы жүргізу 
маңызды. Педикулез анықталған жағдайда, науқасқа арнайы ем-дом жүргізіліп, 
оның пайдаланған киімдері мен төсек-орын жабдықтары міндетті түрде өңделуі 
тиіс.

Педикулездің алдын алу шараларының бірі – халық арасында санитариялық-
ағарту жұмыстарын жүргізу. Тұрғындарды аурудың жұғу жолдары, белгілері 
және алдын алу әдістері туралы ақпараттандыру аурудың таралуын азайтуға 
мүмкіндік береді.

Қорытындылай келе, жеке бас гигиенасын сақтау, уақытылы тексеруден 
өту және санитариялық талаптарды орындау арқылы аурудың алдын алуға 
болады. Сондықтан әрбір адам өз денсаулығына жауапкершілікпен қарауы тиіс.

Ернұр ҚҰРАБАЕВ,
Балқаш аудандық санитариялық-эпидемиологиялық

бақылау басқармасының басшысы

Тазалық – денсаулық кепілі

Мазмұнды да мәні терең осындай 
кештің бірі Есік қаласында орналас
қан Райымбек батыр атындағы орта 
мектепте өтті. «Туған тілдің тұғырын 
жырмен биіктеткен» атты шығарма
шылық кештің басты қонағы ақын, 
сазгер, қоғам қайраткері, Талғар ау
данының Құрметті азаматы Камнұр 
Тәлімұлы болды. 

Қазақ тілі мен әдебиеті пәндерінің 
әдістемелік бірлестігі ұйымдастырған 
тағылымды кездесуге облыстық 
аналар кеңесінің төрағасы, білім 
саласында ұзақ жыл еңбек етіп, 
шәкірт тәрбиесіне өмірін арнаған 
ұлағатты ұстаз Гүлнар Жошыбаева, 
аудан мектептерінің мұғалімдері мен 
оқушылары қатысты.

Камнұр Тәлімұлының шығарма
шылығымен балалар кеңінен таныс. 
Райымбек батырдың ерлігін жырлайтын 
«Баһадүр Райымбек – батыр бабам» 
деген өлең жолдары білім ошағының 
алдында үлкен әріптермен жазылып, 
көпшіліктің көз алдында ілініп тұр. 

Кеште Камнұр Тәлімұлы өмір жолы 
мен шығармашылығы туралы кеңінен 
баяндады. Өмірлік тәжірибесімен 
бөлісіп, қызықты естеліктерін ортаға 
салды. Балаларға арнап бірнеше өлеңін 
оқыды. Оқушылар да ақынның Отан, 
туған жер, ана, тіл туралы отты жыр
ларын жатқа айтып, әндерін әуелетті. 
Сонымен қатар еркін форматта өткен 
кездесу барысында балалар мен 
мұғалімдер ақынға түрлі тақырыптағы 
сауалдарын қойып, пікір алмасты. 
Туған тілдің қадір-қасиеті, сөз өнерінің 
құдіреті, поэзияның адам жанына әсері, 
бала тәрбиесі мен білімнің маңызы 
жөнінде кеңінен ой қозғалды. Әсіресе 

Құралай МҰРАТҚЫЗЫ ана тілін ардақтау, сөздің мәнін түсіну, 
әдебиеттің тәрбиелік күшін бағалау және 
білімге ұмтылу мәселелері кездесудің 
негізгі өзегіне айналды. 

«Білім беру ісінің үздігі Камнұр 
Тәлімұлының жас ұрпаққа айтары 
мол. Балалар үшін кітаптан оқыған 
немесе сырттай танитын тұлғамен 
жүзбе-жүз кездесіп, оның өмір жолын 
танып-білу – үлкен мектеп. Қонақтың 
басынан өткен қызықты оқиғалары, 
жетістіктерге жету жолындағы ізденісі 
мен қиындықтарды еңсеруі оқушы
ларға ой салып, болашаққа деген 
сенімін арттырады», – деген Гүлнар 
Сағатқызы балаларға беріліп отырған 
қазіргі мүмкіндіктерді пайдаланып, оқу 
мен білімге ұмтылу керектігін айтты.

Кеш соңында: «Балалар мұндай 
кездесуден ерекше әсер алып, «Мен 
де өскенде осындай боламын» деген 
үлкен арманмен қанаттанып шығады. 
Сондықтан Райымбек батыр атындағы 
орта мектепте тағылымы мол, тәрбиелік 
мәні зор кездесулерге ерекше мән 
беріліп келеді. Оқушылардың жан-
жақты дамуына ықпал ететін, өмір жолы 
өнегеге толы, еңбегімен елге танылған 
азаматтармен жүздесу ұйымдастыра 
отырып, тек белгілі бір мамандық 
немесе шығармашылық бағыт туралы 
ғана емес, еңбекқорлық, табандылық, 
білімге ұмтылу, елге қызмет ету 
секілді адами қасиеттерді бойына 
сіңіруді мақсат етеміз», – деген мектеп 
директоры Салтанат Рысбекқызы кеш 
қонағы Камнұр Тәлімұлына алғысын 
айтты. Оқушыларға ризашылығын 
білдірген ақын да өз кезегінде мектеп 
ұжымы мен кеш қонақтарына тарту 
жасап, кітаптарын сыйлады.

Еңбекшіқазақ ауданы


